
RESUMO

Neste artigo trazamos a perspectiva de construcion dun Instituto de Investigacion Educativa en e para
Galicia, tendo en conta, non s6 pero tamén, a evolucion e actual situacion do Instituto de Ciencias da
Educacion (ICE) da Universidade de Santiago de Compostela. Tratase dun proxecto inclusivo, que ben
se poderia artellar entre as tres universidades do pais. O obxectivo non seria outro que ofrecer un axei-
tado soporte as politicas centradas na mellora da calidade de procesos e resultados educativos, incenti-
vando sinerxias colaborativas arredor de ideas ¢ programas. Rematamos dando conta das vantaxes que
teria para a Comunidade Autonoma a existencia dun Instituto co enfoque e as caracteristicas apuntadas.
Palabras Chave: investigacion educativa, universidade, calidade, politica educativa, procesos edu-
cativos.

ABSTRACT

This article outlines the perspective of building an Educational Research Institute within and to benefit
the Autonomous Community of Galicia (Spain), taking into account not only, but also the evolution
and current situation of the Institute of Educational Sciences (ICE) at the University of Santiago de
Compostela. It is an inclusive project which could be coordinated between the three Galician univer-
sities. The objective is to provide adequate support to the policies focused on improving the quality of
educational processes and results, stimulating collaborative synergies in terms of ideas and programs.
The conclusions of the study point out the possible benefits for the existence of an Institute with the
aforementioned approach and characteristics for the Autonomous Region.

INTRODUCION

A historia do Instituto de Ciencias da Educacion (ICE) da Universidade de Santiago de Com-
postela, o Uinico destas caracteristicas na Comunidade Autéonoma de Galicia, poderia enfocarse como
narrativa se non fose porque, xustamente, unha narrativa precisa dunha trama na que basear e 4 que
remitir o relato ou, mellor, os relatos que, sucesiva e funcionalmente, dean conta daquela nos seus

termos discursivamente comprensivos. A propésito do caso invocado, para o que se solicita opinion,
nove anos despois de deixar a direccion, é facil colixir que aludo, metaforicamente, & sistematica
falta de encaixe do noso ICE (como todos os demais en medida equiparable) na estrutura da univer-
sidade espafiola, mais envorcada ao control administrativo dos timidos cambios efectuados durante
o ultimo século que 4 promocién de auténticas vias de renovacidén educativa nos seus centros e
departamentos.

Curiosamente, os ICEs nacen nos estertores dun réxime politico de triste memoria, sobre o
que, a finais dos anos sesenta do pasado século, precipitanse as presions, desde o exterior ¢ desde
o interior, a fin de ir situando ao pais nas vias dunha modernidade que, ainda que tardia, xa non era
postergable, por razoéns econdmicas & par que outras estritamente politicas. Tal esixencia requiria un
sistema educativo que apuntase a un futuro de gradual homologacion de credenciais formativas para
a poboacioén mais nova e a sua insercion nun mercado de traballo que avanzaba en competitividade.

Nese contexto promulgase a Lei 14/1970, do 4 de agosto, Xeral de Educacion e Financia-
mento da Reforma Educativa (LXE), que sanciona a previa creacion dos ICEs e adscribeos as uni-
versidades (Decreto 1678/1969, do 24 de xullo; BOE do 15 de agosto). Entre os primeiros ICEs
estaba tamén o da Universidade Composteld, con funcions e responsabilidades parellas, a saber, a
formacion do profesorado non universitario e a investigacion e innovacion educativas. Logo haberia
outras (avaliacion do sistema, asesoria de organizacions, formacion de profesores universitarios,
programas de doutoramento,...) ao socairo das conxunturas e, por suposto, de vigorosos impulsos
diferencialmente selados no mapa espafiol, que foron labrando mais —ainda que non sempre mellor-
imaxe de marca.

A continuacion cinguiremos a nosa analise 4 investigacion, pero antes permitasenos a licenza
de sinalar que tampouco a formacion inicial do profesorado de secundaria o tivo fécil, sen6n todo o
contrario, Xa que, como moi ben advertian, fai a friorenta de corenta anos, Escudero Escorza e Fer-
nandez Uria (1975), os plans de estudo universitarios, orientados cara a disciplina, son certamente
obstaculos de gran magnitude.

Desde logo, a axenda investigadora realizada nos ICEs ao amparo do que establecia o artigo
73 da LXE foi destacable, polo menos mentres permaneceron vixentes os plans nacionais de inves-
tigacion coordinados, primeiro polo Centro Nacional de Investigacions para o Desenvolvemento da
Educacion (CENIDE) (BOE do 10 de decembro de 1969) e logo polo Instituto Nacional de Ciencias
da Educacion (INCIE), creado polo Decreto 750/1974, do 4 de marzo, desde o que se desefiaron e
executaron convocatorias publicas de Proxectos, con financiamento estatal, de substanciosa contia
ao comezo e sensiblemente mais parca a medida que se foron sucedendo os distintos plans nos anos
setenta e parte dos oitenta (cfr. Escudero Escorza e Fernandez Uria, 1976).

AUXE E CAIDA DA INVESTIGACION NOS ICEs

Con todas as dificultades para o seu normal funcionamento (afectando, basicamente, ao seu
persoal) e os erros nos que se incorreron, seria inxusto non recoiiecer que por entéon habia nos ICEs
un inequivoco afan de investigacion en temas de cardinal interese para o desenvolvemento do sis-

tema (rendemento escolar, bilingiiismo, organizacion de centros, orientacion educativa, educacion
especial,...).

E salientable a capacidade de iniciativa da que se deu mostra en determinadas instancias 4
hora de deseiiar e acordar proxectos, algiins con moi positivas avaliacions externas, abundando os
que tifian un sinal interdisciplinario e, por descontado, unha direccion acreditada e solvente, non s6
polo aval de doutorados en ciencias da educacion, ou noutras, senon polas excelentes traxectorias
de quen os encabezaban, xa fose na universidade ou noutros niveis de ensino. O feito de que non
poucos proxectos contasen no equipo con Inspectores de Educacion constituiu unha variable digna
de atencion, dada a sua proximidade aos centros e as facilidades que se abrian ao desefar estudos
empiricos e a correspondente prevision de analise documental, realizacién de entrevistas e, desde
logo, recollida de datos a través de cuestionarios e escalas.

Pode dicirse que o enfraquecemento do labor investigador dos ICEs iniciase unha vez que a
administracion central deixa de apoiar aos citados plans de investigacion coordinados polo INCIE
(organismo autéonomo que se declara extinguido mediante o Real Decreto 2183/1980) (ver Camacho
Pérez, 1986). Na perspectiva de quen escribe non foi outro o punto de inflexiéon nun percorrido que
xa se lastrou pola irredenta carencia de recursos humanos propios na maioria dos Institutos, de modo
€ maneira que a investigacion pasou a ser, na practica, actividade mais circunstancial que nuclear
no discorrer destes organismos, independentemente da letra dos seus estatutos e/ou regulamentos.

De facto, na maioria dos casos, a mais diso o seu rol na formacion permanente do profe-
sorado (poucos son os docentes dese tempo que non conten no seu rexistro con diploma derivado
dalgtn curso do ICE), o seu labor reduciuse a organizar e xestionar a realizacion anual do “Curso de
Aptitude Pedagoxica” (CAP), cuxos reiterados, e incumpridos, anuncios de reforma non facian mais
que confirmar unha frustrante inercia, ata desembocar —despois de multiples peripecias legais— na
aprobacion do Master de Formacion do Profesorado de Secundaria e Formacion Profesional no cur-
s0 2008-09, baixando o pano a toda unha época de protagonismo institucional (cfr. Llorent Bedmar,
2012), para ceder a testemuila as Facultades de Ciencias da Educacion que, con distintas denomi-
nacions, son as encargadas, aqui ¢ agora, da formacion pedagoxica inicial dos futuros profesores de
educacion secundaria (como ¢ sabido, da formacion permanente ocupanse os centros de profesores,
de responsabilidade autonémica).

Ao longo dos anos oitenta do século fenecido, despois da vitoria electoral do Partido Socia-
lista (1982), a perda de influencia por parte dos ICEs foi unha realidade, debido en boa parte 4 re-
ducién de competencias cando empezaron a desenvolverse os Estatutos de Autonomia nas distintas
Comunidades do territorio espafiol, ¢ tamén coa promulgacion e aplicacion da Lei de Reforma Uni-
versitaria (LRU) en 1983 (ver Camacho Pérez, 1986; Garcia Suarez, 1988; Garcia Gomez, 1998).

LRU: A OPORTUNIDADE PERDIDA

Creo recoller o sentir de moitas persoas comprometidas e ilusionadas coa mellora da edu-
cacion naqueles anos se digo que a LRU constituiu a gran oportunidade e acabou sendo o eixo
dunha maitscula frustraciéon no devir dos ICEs. Coa Lei (artigo 101) impulsouse un proceso de

autorregulacion das universidades, que implicaba decisions de organizacion e funcionamento. Nese
marco creabase unha tipoloxia de centro de pristina semantica, ou sexa, “instituto universitario”.
Sendo asi, calquera veria unha pista, libre de obstaculos, para proceder & stia consideraciéon como
institutos universitarios, acordes coa norma legal. Inxenua apreciacion.

Non foi asi porque non se lles incluiu no texto de lei, nin ninguén con peso politico defendeu
a sua inclusion, con caracter propio e especifico. Quedaban, pois, & intemperie da boa vontade de
cada universidade (Blanco Lorente, 2009). E esa vontade non foi, na maioria dos casos, a de ho-
mologar a existencia dos institutos de ciencias da educacion & dos restantes institutos, vinculados
e asociados aos diversos ambitos do cofiecemento cientifico. O resultado non podia ser outro que o
dunha variada heteroxeneidade en canto as funcidns e competencias, amparadas en letra impresa de
alcance estatutario, pero sen maior valor ou recofiecemento efectivo.

Visto en panoramica historica, foi por entén cando se iniciaba unha etapa na vida dos ICEs
que haberia de ser xa moi distinta das anteriores. Afianzouse, dunha parte, a stia presenza na educa-
cion superior, chegandose mesmo a crear novos institutos en distintas demarcacions do Estado, pero
sen os pasos que demandaba a stia conversion en auténticos institutos universitarios de investigacion
(rémora que, lamentablemente, foi unha constante no tempo).

Lonxe de aproveitar a ocasion para unha reestruturacion a fondo dos ICEs e polos ao servizo
da mision educativa das universidades, os Reitores, salvo excepcions, descofiecedores € —o que
¢ peor— desinteresados do que poderia achegar o ICE, auspiciaron o nomeamento de non poucos
cargos directivos no seo destes Institutos, sen mais criterio que o de acomodar solicitudes desde
grupos de presion afins ao equipo de goberno, pero sen programa definido, nin ideas para iniciativas
de alcance cientifico, dentro e fora dos campus.

Con iso non afirmamos, en absoluto, que esa fose a tonica de todos os ICEs do pais e, menos
ainda, que o denominador comun das directoras ou dos directores fose a desidia ou a incompetencia
manifestas. Naturalmente que tamén as houbo, para elocuente desprestixio do ICE e a stia inevitable
asociacion coa pedagoxia e os pedagogos.

ICEs CON PEGADA E BOA XESTION

Non ¢ do caso facer unha lista exhaustiva, pero si houbo ICEs en Espafia (algins non desapa-
receron ata a data) que deixaron unha magnifica pegada de investigacion e innovacion educativas,
ben visible entre finais dos 80 e mediados da primeira década do novo século, mercé a capacidade e
ao esforzo despregado por académicos de distintas areas de ciencias da educacion e en organismos
que tiveron a fortuna de contar con liderados de nivel, tanto nos mesmos ICEs como nos equipos de
goberno da institucion.

Isto que dicimos nétase, a pouco que repasemos as traxectorias de certos institutos (Univer-
sidade de Barcelona, Universidade Auténoma de Barcelona, Universidades Politécnicas de Valencia
¢ de Madrid, Universidade Autonoma de Madrid, Universidade de Zaragoza,... ¢ Universidade de
Santiago de Compostela), privilexiando os indicadores relacionados con proxectos de investigacion

de iniciativa propia ou vinculados a convocatorias oficiais, creacion e dinamizacion de seminarios
de formacion permanente en ambitos académicos especificos, activacion de laboratorios de tec-
noloxia educativa, premios & innovacion, impulso de convenios e contratos con administracions e
organizacions da sociedade civil, ou posta en marcha de revistas de investigacion, ademais da ver-
tebracion editorial (libros, monografias, cadernos didécticos,...) que, igualmente, axudou a propiciar
unha marca diferencial recofiecible no mapa das publicacions educativas desde a universidade.

Unha clave explicativa de tales singularidades hai que buscala na coidadosa xestion econd-
mica levada a cabo nalgins ICEs, mercé ao rendible emprego de fondos provenientes dos ingresos
por matricula do Curso de Aptitude Pedagoxica, naturalmente ali onde se puido contar coa anuencia
e comprension da Vicerreitoria de Economia, pois do que se trataba era de que ese difieiro puidese
favorecer unha imaxe do ICE madis dinamica e comprometida coas necesidades educativas do pais.

Posto que a prudencia non ¢é inimiga da claridade, quero dicir, a este respecto, que na etapa
que tiven a honra de exercer a direccion do ICE-USC (1998-2006), a marxe de accion ¢ a confianza
depositada no equipo de persoas que ali coincidimos serviu de moito, pois non en balde puidemos
propor obxectivos e mesmo facer un plan estratéxico para unha década, que resultou gratificante no
plano persoal e intio que notablemente produtivo para o instituto e a stia reputacion.

As memorias realizadas ao final de cada cuadrienio (2002, 2006) resumen un labor colectivo
do que me sinto enormemente orgulloso: convocatorias de axudas para proxectos de investigacion
no ICE dirixidos a toda a comunidade universitaria, independentemente da area a que puideran
pertencer os seus IP, creacion na USC dos premios & innovacion educativa, impulso ao seminario de
educacion ambiental, patrocinio de cursos de veran, apoio material a experiencias educativas inno-
vadoras na universidade, acordo co Consello Escolar de Galicia para a realizacion de estudos sobre o
estado do sistema educativo na Comunidade Auténoma, Informe sobre a Investigacion Educativa en
Galicia (1989-2001), desefio de nova web para mellorar a politica de comunicacion, ou potenciacion
da lifia editorial, engadindo novas coleccions de libros e monografias, sempre en colaboracion co
servizo de publicacions e intercambio cientifico da USC.

Tal vez o feito de que o Master de Formacion do Profesorado de Secundaria non permanece-
se no ICE (opcién perfectamente posible, e ata vantaxosa, desde unha 6Optica de organizacion, e de
coordinacion coa Facultade de Ciencias da Educacion) contribuise 4 actualidade debilidade estrutu-
ral do Instituto no contexto da nosa centenaria universidade, sen que ninguén saiba do seu proxecto
e do seu programa de accion, como corresponde a unha axencia que recibe fondos publicos. E, con
todo, segue sendo un organismo necesario a pouco que pensemos en como axudar a reconstruir o
proxecto universitario para unha verdadeira formacion do profesorado (cfr. Santos Rego e Lorenzo
Moledo, 2015).

RUMBO A UN INSTITUTO DE INVESTIGACION EDUCATIVA PARA GALICIA

E, pois, momento de facer balance critico e, entre todos, facer o que estea nas nosas mans
(cunha Reitoria que cohesione e aglutine) para que o ICE non desapareza, senon que se transforme
nunha institucion de novo cufio, ao servizo da Comunidade Autéonoma e aos superiores intereses

da educacion en Galicia. Unha cuestion que so6 pide liderado e decision, maiormente na Xunta de
Galicia, que é onde reside a competencia e a influencia persuasiva en pos dun labor ao que s6 cabe
atribuir beneficios, se imperase o desexo de que as politicas educativas non se sigan facendo 4 marxe
do cofiecemento educativo e con olimpico desaproveitamento dos considerables recursos investiga-
dores que traballan nas universidades e noutros organismos.

A meta non deberia ofrecer macula de dubida. Agradecer conxunturais implicacions en pos-
tos asociados a unha tradicion orgédnica herdada, rutineiramente ineficaz, sen rumbo nin proxecto co-
fiecidos, e dar paso a algo novo que, sen metaforas por medio, se exprese en ideas prealifiadas cunha
ilusionante proposta de refundacion do ICE, ainda en e desde a USC, pero xa nunha perspectiva de
converxencia con persoas, grupos e organismos dispostos 4 elevada e solidaria tarefa de re-crear un
Instituto Galego de Investigacion Educativa (IGIE).

Esa ¢ non outra teria que ser a direccion a tomar, para unha viaxe, nin longa nin custosa,
cara a unha estacion de termo, legalmente vinculada a un Instituto Interuniversitario, tutelado polo
goberno da Comunidade Auténoma e xestionado por un Consello no que, necesariamente, haberian
de estar investigadores de recofiecida experiencia e prestixio, con vinculo ou non 4s universidades
galegas. Tratariase de garantir a presenza no Consello de profesionais destacados, capaces de reco-
fiecer e orientar lifias de abordaxe para a continua mellora da calidade no sistema, a vez que marcar
vias de conexion investigadora coas posibilidades formativas da educacion non formal nun contexto
global ou, se se prefire, transnacional.

Mediante un convenio da Xunta de Galicia (Conselleria de Cultura, Educacién e Ordenacion
Universitaria) coas tres universidades do pais e a recomendable comunicacién ao Consello Escolar
de Galicia, non seria dificil sentar as bases do Instituto, propondo un comité de non mais de sete
expertos (e un asesor internacional), de xeito que nun prazo non superior a un ano elaborasen un
ditame de creacion e desenvolvemento estatutario do novo organismo, que haberia de ser aprobado
polo mesmo Consello da Xunta, unha vez lograda a anuencia e un certo compromiso desde as uni-
versidades.

A idea non ten nada de utopica, ainda que desbasta recofiecer que, por estes pagos, ¢ costu-
me (des)cualificar de tal guisa calquera proposta que altere o stafus quo sen reparar na sua valia e
utilidade estratéxica a medio prazo, incluso vivindo nunha época global na que todo o relacionado
coa calidade educativa e os resultados académicos dos nosos nenos e mozos (reparese no impacto
que tefien nos despachos oficiais os grandes informes internacionais que, ademais, agora comanda a
mesma OCDE) repercuten velozmente na imaxe de marca dun pais no mundo.

EN CONCLUSION ...

Xerar cofiecemento educativo de alto nivel desde Galicia é perfectamente posible porque, de
feito, xa se esta facendo. E pddese optimizar sen grandes custos complementarios ao que xa supoiien
os bos recursos humanos con que contamos en universidades e tamén nos centros de ensino non
universitario, que xa o fan, pero non coa forza e o alcance que poderia darse incentivando siner-
xias colaborativas ao redor de programas de investigacion aplicada. Cos obxectivos pristinos e o0s

controis expeditivos, aos efectos dunha escrupulosa rendicion de contas, ou a vista de contrastados
sistemas de accountability.

Se como afirman os pragmatistas, a suxestion devén idea cando se examina en referencia a
sua aptitude funcional, & sia capacidade en tanto que medio para resolver a situacion dada, enton
non estaria de mais asumila como parte dunha teoria loxica, racionalmente operativa, pensando en
colocar o que ¢ comun por encima do privativo, o cal significa, en relacién ao tema exposto, que o
sentido de posibilidade que para Galicia teria un instituto de investigacion como o esbozado supera
con fartura o peso de calquera incdgnita, ou ainda as lexitimas dubidas procedimentais. Desde logo,
quen subscribe non teme tanto 4 dubida (nin aos que dubidan ao grande, que sempre axudan a prever
obstaculos e a construir pontes) como aos pusilanimes que afogan a esperanza do progreso.

Ainda podemos reunir vontades para unha accion concertada. Xa non s6 € cuestion de elevar
voces, senon de incidir sobre unha realidade sociocultural desde o convencemento de que os cam-
bios hai que promovelos con vision e responsabilidade. A inercia ante os feitos ¢ un fatidico presaxio
se os feitos non anuncian xeneratividade algunha no devir dunha axenda, que ¢ o que se pon de
manifesto cando a cegueira se alia coa paralise.

